
Það var á björtum bíladögunum

Að þú straukst úr heimahögunum

Yfir ráðhústorg og faldir þig hjá Brimborg

Þú vildir öruggan stað til að ver’á

Fjarri séfferunum út við Glerá

Til að jafna þig og safna nýjum kröftum
Vondir menn munu taka þig

Vondir menn munu berja þig

Vondir menn munu fara með þig eins og sunddót
Þeir komu spólandi af suðurnesjunum

Með glott á bólugröfnu fésunum

Komnir til að slá-a chu hua hua

Þeir fóru varlega með flöskuna

En af alefli dúndruðu í töskuna

Og þú með jogginggalla einan þér til varnar

Vondu mennirnir tóku þig

Vondu mennirnir börðu þig

Vondu mennirnir fóru með þig eins og sunddót
En með öryggismyndavélunum

Þeir náðu myndum af delunum

Og þjóðin kvað upp dauðadóm í snatri

Með sms og internetspjótunum

lét rigna yfir þá hótunum

Þeir misstu vinnuna og mannorð þeirra í molum
Vonda fólkið tökum við

Í gegnum netið kremjum þig

Vonda fólkið bloggum við til bana

Þú varst af öllum talinn af

Við fleyttum kertum út á haf

Dauði þinn var okkar Hirosima

Englar guðs með geislabaug

Drógu þig uppúr dekkjahaug

Þú varst þá lifandi allan þennan tíma

Lúkas lifir – Lúkas lifir

Hann er hvekktur og feiminn

Og svekktur út í heiminn

Sem hefur harðar ristar en mjúkar töskur...

Hann er hvekktur og feiminn

Og svekktur út í heiminn

Sem hefur harðar ristar en mjúkar töskur...

